
Baai Australia, akuën ë mïth akääl ku mïth 
cë piöc cäth rëër ke yök rɔ̈r lööny kek bei 
diaany ku agereem yiic a cë la ka juak ye 
yic. Kën ee rot looi rin kuc kaam pɛɛth bï 
mïth kɔ̈ɔ̈k bei diaany yic, ya wɛ̈t ye mïth 
gua tääc agereem kɔɔc dït nhïïm ke mïth 
këc gua det apath.
Ye nɛn bï yïn manh du kɔ̈ɔ̈k bei diaany yic?
Tɛ̈ pɛɛth cïn yic käräk ye meth nin thïn ee diaany tɛ̈ cï ye guiir 
dhël räm kek Tëët ë Australia ku tɛ̈ cï ye guiir dhël räm kek lööŋ 
aguir ë Red Nose biäk piny anïïn cïn yic käräk wɛ̈ɛ̈r ku aköl.

Loi diaany bë rëër ka cïn yic käk tuk, makadaa, käk ë their, ku 
kuat kä lëu meth bë ke cɔ̈ɔ̈c nhïïm rin bë kɛɛc nhial keek ku kɛ̈ɛ̈c 
bei diaany yic.

Mathäniɛɛ thiekdot aarac bë ya tääu diaany yic ku arac bë tɔ̈ɔ̈u 
kuat tɛ̈ wën bï meth yeen ya dööt thïn.

Rin bë meth rëër tɛ̈ cïn yic käräk, na ca meth tïŋ ka tɔny diaany 
bë kɛ̈ɛ̈c bei ku yeen a cë riɛl rɛ̈k ka ye duɛ̈r lëu, ka ye nyuɔɔth 
lɔn cï kaam bï meth kɔ̈ɔ̈k bei diaany yic ɣëët.

Riɛl yen tɔny kën a ye meth yök tɛ̈ cï ŋuɛ̈ɛ̈n bë la run ka rou ya 
run ka diäk ku abak ku na ye manh dɛ̈d pelnyin ka go riɛl töny 
yen yök ka leŋ pɛɛy 18.

Duk meth ye tääc diaany yic tɛ̈ ye cë ŋuɛ̈ɛ̈n rɛ̈k bë thiɛk bë 
kg15 waan (ya kuen wël cë gɔ̈t diaany duun ca ɣɔɔc kɔ̈u).

Tɛ̈ bï manh cë kɔ̈ɔ̈k bei diaany yic ya 
tääc thïn
Liääp Piiny
Dhɛ̈l tök ee ba liääp kɔ̈ɔ̈k diaany yic ya ba kɔ̈ɔ̈k bei agerem bäi 
nhom ku thiet piiny.

Ye liääp thiet tɛ̈ mec kek päny rin ye mïth kor röt riëk kam liääp ku 
päny. Liääp ë meth apath bë rëër ka la tïŋtïŋ rin bë meth cï mou nïn.

Ye ɣɔ̈n thiääk kek liääp cɔl a rɛ̈ɛ̈r ke cïn yiic käk tuk kɔ̈ckɔ̈c, kuöth 
akuɛm, kuöth alööt ya kä kɔ̈k thöŋ kek wën lëu bï meth rot laar 
thïn. Kä kɔ̈ckɔ̈c aa lëu bïk röt dɛr meth nyin, ku aa lëu bïk meth 
pɛ̈n wëëi ku mou.

Ye liääp piiny raŋ baai tɛ̈ pɛɛth wën cïn kɔɔc juɛ̈ɛ̈c tëëk thïn rin ba 
rɔ̈r gël tɛ̈n kɔɔc dït ya miëthakënë wiëëk.

Agerem ë Manhcath
Dhël dɛ̈d ee ba ya tääc Agerem ë Manhcath nhom:

• Keek aa cïn yiic käräk tɛ̈ gɔɔc nïn agerem keek rin ceek kek, 
ku kën ee rɔ̈r rot looi tɛ̈ lööny meth agerem nhom tek yic.

•  Keek aa kɔc alɔŋ wëëu rin ye liääp ku kä thiet yeen kɔ̈ɔ̈k bei 
diaany yic ku thiet Agerem ë Manhcath kek tɛ̈ cï diaany ben 
piath kek meth.

Agerem bɛ̈ɛ̈r ë raandït
Na wɛ̈t tak ba meth ya tääc agerem bɛ̈ɛ̈r ë raandït nhom, ka muk yï 
nhom lɔnadä mïth kor aa kok rɔ̈r ye kek lööny piny agerem nhom ya rïk 
ye kek rïk kam agerem ku päny.

• Thiet liääp bë ciën kaam tɔ̈u kam liääp ku nhom agerem dïït wan 
mm95. Kaam dït tet a lëu bë ya tɛ̈ bï meth rïk thïn.

• Ye kaam bï meth lööny thïn cɔl a cek ku loi piny bë kɔ̈ckɔ̈c – thiet 
piny ya thiet liääp agerem yɔu rin ba rɔ̈r tek yic tɛ̈ lööny meth.

• Loi tɛ̈ lëu bï meth lööny thïn bë rɛ̈ɛ̈r ka cïn yic kä ye kɔc nyuc, 
käk tuk ku kä kɔ̈k ril tör.

Kä ye agerem thïïr: Na ca tak ba agerem bɛ̈ɛ̈r raandït ya thïïr kä 
ye agerem thïïr rin bë manh du cï lööny piny, ka muk yï nhom 
lɔn ye mïth rïk tɛ̈ këc kä wën cï agerem thïïr röt ŋiɛc ruɔk thïn. 
Kaam këc yïn manh du gua tääc agerem nhom, kɔŋ deet lɔn ye 
kä ye agerem thïïr röt ŋiɛc ruɔk liääp thok ku liu kaam kɛm liääp 
ku kë ye agerem thïïr. Kën a bë guöp ya nhom ë meth pëën bë 
cï cer thïn ku le rïk.

Makadaa, kä kɔ̈c ye agerem thiet ku käk tuk aa cë path bë keek 
ya thiääk kek kë ye agerem thïïr. A cë rot kaŋ looi bë meth mou 
rin cï ye giŋ käk tuk kɔ̈ckɔ̈c. Manh thiin koor a lëu bë mou tɛ̈ cï 
yen ye nyin thany ke kɔ̈ɔ̈th.

Kɔŋ tïït rɛ̈k bë meth laŋ run ka rou and ku yeen a ce bɛn nin 
diaany yic ya diany ye jɔt ku jɔl muɔɔc makada bï yen ye nhom 
ya kan.

Guir paan du bë yic ciën käräk 
kaam këc wek gua köök thïn
Manh ce bɛn nin diaany yic a leŋ riɛl dïït dööt yen kuat tɛ̈ ye kɔc 
ceŋ thïn. Kaam këc yïn manh du gua kɔ̈ɔ̈k agerem nhom, kɔŋ 
ɣön manh du caath ku caath baai yic ebën ba käk kɔc rɔ̈r nyaai.

Loi piny bë ya piny cïn yic käräk kalä:

• Ye käk kɔc rɔ̈r ŋiɛc caath kä lööny yen thïn, mou yen thïn, 
dec yen thïn, rïk yen thïn ya kä ɣok yeen.

• Nyaai wïïn nɔ̈ɔ̈k, kuat awiɛy ɣet awin mabaal bïk mɛc rin 
lëu bï kek röt dɛr meth yeth.

• Ye makanaa atuöc, kärba ku ɣɔ̈n ye kärba yök thïn cɔl a 
rɛ̈ɛ̈r ke mec rin ba käräk atuöc tek yic, ku pën nyop ku bïrbïr 
ë kärba.

• Cɔl thöc nyuc ku TV aa rɛ̈ɛ̈r ke cë 
nuɛt piny luöŋ, rin ye meth ke lac 
miɛɛt piny.

• Ye laaŋ ku aluït gël bë keek 
cï ye dööt.

Muk yï nhom

Ye mïth kor tääc bïk nin tɛ̈n cïn yic käräk:

Agerem cïn yic käräk

Liääp cïn yic käräk

Kä thiet agerem cïn yiic käräk

Piny anïïn cïn yic käräk wɛ̈ɛ̈r ku aköl

Muk yï nhom…

• Kuöth akuɛm, thoopa, makadaa dït ku 
liääp ye kuöth aliir aa leŋ yiic käräk tɛ̈n 
mïth kor ku mïth ŋuɛ̈ɛ̈n tɛ̈n niin kek thïn.

• Agereem ye tɔny aa këc lueel bï mïth këc 
run ka dhoŋuaan tuööm ya tääc thïn.

•  Na ye meth nin kuöth yic ku yeen a ce 
bɛn nin diaany yic ka ŋic muk nhom! 
Manh ceŋ kuöth ë nïn ku yeen a këc ruɔk 
diaany yic a kok löny ku a lëu bë rɔ̈r yök. 
Meth apath bë ya muk nhom kaam thok 
ebën ku cuuth kuöth nïn bei nyinic tɛ̈ cï 
meth pääc.

• Ye mathäniɛɛ thiekdot cɔl a mec kek mïth 
rin lëu kek yeen bïk meth rɔ̈r ya ɣeetkä 
wei.

Ye nyin tïït

Aguir ë Red Nose a ŋic Kɔɔc Leŋ Baai alɔŋ ye ɣok luui 
thïn, ku cëŋku thïn ku yeku neem.


